
Dell’AneideCanto vi.





213.




Nce stavano doi porte a sto contuorno,
Una ch’è tutta negra, e l’autra janca:
Chella a mano deritta, ed è de cuorno,
E l’autra, ch’è d’avolio, a mano manca.
Escono da ste porte e notte!; e juorno
Comme le mosche attuorno de la chianca,
Da la negra li suonne, che sò vere,
Da la janca li fauze, ’e le chimere.




214.




Abbracciato lo patre, se n’ascette
Anea co la Sebilla pe la porta,
Ch’era tutta d’avolio, e se ne jette
A li compagne pe la via chiù corta.
E a fare vela subbeto se mette
Mà lo stommaco primma se conforta,
E a Gaeta jettaje l’ancore a funno,
E nce fece no brinnese a Nettunno.





Scompetura de lo Canto vj.

